
Мундариҷаи лексия:
Мундариҷаи лексия:
1. Намуди матн;
2. Хатҳои баровард;
3. Форматсозӣ (ороиши нақша);
4. Тартиб додани муқоваи албоми нақшаҳо.

Матнҳо дар AutoCAD
Тамоми нақшаҳо ё дигар ҳуҷҷатҳои конструкторӣ тавзеҳот (матн ё ишораҳои рақамию ҳарфӣ) доранд. Ҳамзамон дар нақшаҳо чунин ҷадвалҳо ба монанди “номгуйи унсурҳо” дар схемаҳо, спетсификатсия дар нақшаҳои васлия, ки таркиби онро шарҳ медиҳад, истифода мешаванд. Ҳангоми нақшакашии дастӣ тамоми ҳуруфот мувофиқи ГОСТ 2.304-81 Ҳуруфоти нақшакашӣ бояд иҷро шаванд. Бо ҳуруфоти нақшакашӣ дастӣ пур намудани ҷадвалҳо вақти зиёдро талаб мекунад. Аммо дар нақшакашии компютерӣ бо таъини ҳуруфоти муайян бо осонӣ матнҳоро менависанд. Барномаи AutoCAD ҳам ҳуруфоти вектории худ ва ҳам ҳуруфоти Windows –ро истифода мебаранд. Ҳуруфоти вектории AutoCAD бо формати .shx буда дар ҷузвдони алоҳида сабт шудаанд. Истифодаи ҳуруфоти вектории AutoCAD дар нақшаҳо тавсия дода мешавад. Ин ҳуруфот ба ҳуруфоти стандартии мувофиқи ГОСТ монанди дошта кори компютер низ бо ин ҳуруфот сабук мешавад. Ҳуруфоти GENISO.shx, simplex.shx барои истифода дар нақшаҳо тавсия мешавад.
Матнҳои яксатра
· Дар аксари ҳолат дар нақшаҳо матнҳои яксатра истифода мешавад зеро нақша бе ин ҳам маълумоти заруриро доро мебошад. Барои тавзеҳоти матнӣ замимаҳои алоҳида пешбинӣ шудааст.
· Дар барномаи AutoCAD барои сохтани матнҳои яксатра фармонҳои Матн (Text) Дматн (Dtext) пешбинӣ шудааст.  Ҳарду   фармонҳо шабеҳи ҳамдигаранд. Дар намунаҳои аввали барномаи    AutoCAD танҳо як фармони Матн (Text) истифода мешуд. Бо пайдо шудани фармони Матни бисёрсатра (Mtext) фармони  Дматн (Dtext) низ илова шуд.     Аммо ҳоло низ ҳам фармони Матн (Text) ва Дматн (Dtext) барои сохтани матнҳои яксатра истифода мешавад. 
Барои сохтани матнҳои яксатра амалҳои зеринро иҷро кардан мумкин аст:
1. Аз намолавҳаи василаҳои Tавзеҳот (Annotation) интихоби тугмаи Матн (Text)
 2. Ба сатри фармонҳо ворид намудани фармони _text  ё _dtext
Баъди фаъолсозии ин фармон бояд нуқшаи гузориши матн  муайян карда шавад.      Мувофиқи пешфарзӣ матн аз тарафи рости нуқтаи гузориш пайдо мешавад. Баъди ин баландии ҳуруфоти матн  ворид карда мешавад. Баъдан кунҷи моилии матнро бояд ворид намуд.
Мувофиқи пешфарзӣ кунҷи моилии матн ба 0° баробар буда    агар Enter –ро пахш кунед бо чунин моилӣ матн пайдо мешавад.   Баъди ин амалҳо метавон матнро ворид карда бояд ду маротиба Enter –ро   зуд зуд пахш намуд.      Дар ҳолати як маротиба пахш кардани тугмаи Enter боз аз сатри нав матнро менависанд.
Бо пахши матни пайдошуда аз оинаи Хосият метавонед баъзе нишондодҳои онро ба монанди        баландии матн ё кунҷи моилии матн ва ғ. танзим кунед. 
Барои  матнҳоро интихоб намуда ба ҳарфҳои калон   табдил додани матн метавонед аз ҷамъи     тугмаҳои Ctrl+Shift+U ё барои ба ҳарфҳои хурд иваз намудан Ctrl+Shift+L   истифода кунед.
Агар ягон калимаро мехоҳед ба дигар калима иваз намоед аз ҷамъи тугмаҳои Ctrl+R истифода      намуда тугмаи Иваз –ро пахш мекунем
Сохтани матнҳо ба воситаи матни яксатра
Бо пахши тугмаи Enter аз сатри нав матнро  менависанд,  аммо ин матн ҳамчун сатри алоҳида ва блоки алоҳида пайдо мешавад. Яъне бо пахши Enter миқдори муайяни сатрҳоро сохтан мумкин аст ва ҳамаи ин сатрҳои алоҳида маҳсуб мешаванд.     Матнҳои бисёрсатра (mtext) бошад блоки воҳид буда аз сатрҳои алоҳида иборат бошанд ҳам, аммо ҳамчун объекти            ягона таҳрир мешаванд.
Сатрҳои матни яксатра метавонанд    зери ҳам набуда дар ҷойи дилхоҳ бо пахши тугмаи чапи муш сатри нав пайдо хоҳад шуд.

Навистани аломатҳои махсус. Зерхат ва болохат

Дар барномаи AutoCAD имкон дорад, ки аломатҳои махсус ба монанди қутр (диаметр, Ǿ), ±, ° ва диг.          нависта шавад. Барои ин аз фармонҳои       махсуси идора истифода мешавад.Онҳоро дар  вақти ҳуруф-чинӣ бевосита ворид мекунанд ва   онҳо ба аломати муайян табдил мешаванд.          Кодҳои идора аз ду аломати %%nnn иборат аст.
Чунин кодҳои идораро истифода мебаранд:
%%u – фаъол/хомуш кардани зерхат;
%%o – фаъол/хомуш кардани болохат;
%%с – гузоштани аломати қутр (диаметр) ф;
%%d – гузоштани аломати “дараҷа” (градус) °;
%%р – гузоштани аломати ±;
%%% - гузоштани аломати %.
Фармони Рост кардани матн (_Justifytext)
Мувофиқи пешфарзӣ Рост кардани матн дар ҳолати Чап ё ба чап  (Left) буда дигар вариантҳои рост кардан ба монанди ҷойгир   намудани матн дар миёни ду нуқта: имконияти Ҷойгир кардан (Align) ё Мувофиқи бар (Fit) ва дигар имкониятҳоро доро мебошад. Ҳамзамон ин имкониятҳо дар намолавҳаи василаҳои Матн низ мавҷуд буда аз он васеъ       истифода намудан имкон дорад.

Шакли ҳуруфот. Услуби матн
Шакли ҳуруфотро дар AutoCAD услубҳои матн муайян мекунад Мувофиқи пешфарзӣ дар AutoCAD як услуби матн бо номи Стандарт мавҷуд аст. Барои мувофиқи стандартҳои Системаи ягонаи ҳуҷҷатҳои конструкторӣ (ЕСКД) ва ГОСТИ 2.304-81 Ҳуруфот мувофиқ намудани матни нақшаҳо услуби онҳоро мувофиқи стандарт тартиб медиҳем. 
Барои ба дигар услуби   матн ворид шудан      аз сатри Услуб (Style)    аз руйхат услуби дигарро интихоб мекунанд.
Таҳрири матнҳои яксатра
· Барои ороиши матнро иваз намудан услуби матни онро метавонед иваз намоед.        Барои ин матнро интихоб карда аз феҳристи контекстӣ Хосият (Properties)          интихоб менамоед. 
· Дар оинаи пайдошудаи Хосият (Properties) бо  мақсади ба дигар услуби   матн ворид шудан       аз сатри Услуб (Style)    аз руйхат услуби дигарро интихоб мекунанд.
· Агар нишондодҳои     услуби сохташударо иваз кардан лозим бошад аз оинаи           Услуби матн (Text Style) танзимоти заруриро анҷом дода тугмаи Тадбиқ (Apply) пахш мекунед.      Баъди ин ҳамаи тағйиротҳо дар матн амалӣ мешаванд.

Матнҳои бисёрсатра
Дар барномаи AutoCAD матнҳои бисёрсатра низ васеъ истифода мешаванд. Матни бисёрсатра ин массиви матн буда аз сатрҳои зиёд (ҳатто бандҳо) иборат буда объекти воҳид ба ҳисоб меравад.
Барои матнҳои бисёрсатра лавозимоти зиёдтар барои таҳрир пешбинӣ карда шудааст. Дар матни бисёрсатра таҳриргари AutoCAD фаъол мешавад, ки ибораҳо ва ҳатто ҳарфҳои алоҳидаро метавон таҳрир ё иваз намуд. Дар ин таҳриргар имкони санҷиши имло низ мавҷуд аст.
Матни бисёрсатра объекти воҳид буда онро метавон якбора кучонид, давр занонид, ёзонид, миқёсашро иваз намуд  ва ё дигар амалҳоро анҷом дод. 
Барои навистани матнҳои бисёрсатра дар нақша AutoCAD фармони Мматн (Mtext) пешбинӣ шудааст ва онро ба шакли зайл даъват намудан имкон дорад:
1. Тугмаи  аз намолавҳаи василаҳои  пахш намудани тугмаи 
Ворид намудани фармони:_mtext  ба сатри фармонҳо.
Баъди фаъол шудани фармон бояд росткунҷае сохт аввад кунҷи болои ва сипас кунҷи поёнии (диогонал)-и онро нишон бояд дод.
Диогоналҳои ин росткунҷаро ба воситаи сатри фармонҳо ё ба воситаи муш ишора карда мешавад. Баъди ин оинаи Таҳриргари матн (Text Formatting) пайдо мешавад. Ба воситаи ин оинаи корӣ, матнро метавон илова, таҳрир ё тағйир дод. Кори ин оинаи корӣ айнан ба кори таҳриргари Ворд монанд буда истифодааш мушкилӣ надорад. Баъди навистани матн аз беруни ин росткунҷа тугмаи чапи мушро пахш мекунед (Ҷамъбасти тугмаҳои Ctrl+Enter)  ё тугмаи Маҳкам намудани таҳриргар –ро интихоб мекунед. 
Барои формати матнҳоро иваз намудан аз Феҳристи Формат даромада масофаи байни ҳарфҳо, кунҷи моилии онҳо ва бари ҳарфҳоро тағйир медиҳед. Барои ин услубро иваз намудан зарурат надорад.
Дар намунаи якум калима бе тағйир, дар намунаи дуюм бари ҳарфҳо васеъ ва дар намунаи сеюм масофаи байни онҳо ба маротиб хурд карда шудааст.
Таҳрири матнҳои бисёрсатра
Барои таҳрир матнҳои бисёрсатра ду маротиба болои матн пахш мекунем баъди оинаи кории Таҳрири матн (Next Formatting) фаъол мешавад. Дар ин оинаи кории матн таҳрир мешавад.
Ҳамзамон бо интихоби матн ва даъвати феҳристи контекстӣ амалҳо ба монанди нусхабардории матн, мутаҳҳидсозии сархатҳо ва ғ. –ро иҷро кардан имкон дорад. Ҳамзамон бо интихоби матн ва пахши тугмаи рости муш феҳристи контекстии Хосият (Properties) фаъол шуда аз онҷо чунин танзимот ба монанди таркиб, услуб, мувофиқсозӣ, кунҷи моилӣ, бар ва ғ.) имкон дорад.
Танзими сархат
Ҳангоми кор бо матни бисёрсатра истифодаи феҳристи контекстӣ бисёр қулай аст. Агар дар болои ҷадвали андозаи матн тугмаи рости мушро пахш кунем феҳристи контекстии Сархат  мебарояд. Бо интихоби Фосила аз канор ва Сархат (Indents and Tabs) масофаи сархатро муайян кардан имкон дорад. Андозаи сархат дар сатри Сатри аввал (First line)  танзим мешавад. Мувофиқсозии матн (ба марказ, ба чап ва ғ.) аз имконияти Мувофиқсозии сархат танзим мешавад.
Имкониятҳои феҳристи контекстӣ
Бандҳои зерини феҳристи контекстӣ низ ҷолиби диққат ҳастанд:
Пайдо ва Иваз (Find and Replace) – ҷустани калимаи мувофиқ ва ивази он ба калимаи нав;
Поксозии форматкунонӣ (Remove formatting) – тамоми форматкунониҳои қаблиро (ғафсӣ, моилӣ, зерхат ва ғ.) аз матни интихобшуда барқарор мекунад;
Аломат (Symbol) – интихоб ва гузоштани аломат ба матн. Агар аломати пайдо нашуд тугмаи Дигар (Other) интихоб намуда аз оинаи Ҷадвали аломатҳо, аломати мувофиқро ба матн мегузоред.
Мутаҳидсозии сархатҳо (Combine Paragraph) – ду ва зиёда сархатҳоро бо ҳам муттаҳид мекунад.
Ивази регистр (Change case) – матни интихобШударо ба ҳарфҳои калон (Uppercase) ё ҳарфҳои хурд (Lowercase) иваз мекунад.
Ду танзимоти матни бисёрсатра аз сатри фармонҳо танзим мешавад: - масофа байни сатрҳо ва ва кунҷи моилии тамоми бисёрматн (мултитекст).
Барои масофи байни сатрҳоро иваз намудан аз имконияти Масофаи байни сатрҳо (Line spacing) ду имконият ба шумо дода мешавад: 
Минимум (At least) – дар ин ҳолат AutoCAD масофаи хурдтарини байни сатрҳоро қабул мекунад.
Дақиқ (Exactly) – дар ин ҳолат истифодабар худ метавонад масофаи мувофиқи байни сатрҳоро новобаста аз баландии ҳарфҳо таъин намояд. Масофаҳо ба таври дақиқ бо рақам монда шавад ё ба шакли 1.5х яъне якуним маротиба аз сатри стандартӣ. Сатри стандартӣ ин интервали андозаи ҳарф ба 1.66 зарбшуда баробар аст. Интервали байни сатрҳо аз 0.0833 (0.25х)  то 1.3333(4х) шуда метавонад. 
Матнҳои аннотативӣ
Матнҳои аннотативӣ ин имконияти дар AutoCAD имкон медиҳад ки унсурҳои ороиши (матн, андоза ва хатҳои баровад) вобаста аз миқёс ба таври автоматӣ андозаҳои худро иваз кунанд ва дар ҳамаи андозаҳои варақ хоно бошанд.
Объектҳои ки дар онҳо функсияи Аннотативӣ (Annotative) фаъол аст, чунин хосият доранд:
· Мудом дар миқёси зарурӣ аён мегарданд;
· Якчанд миқёсҳои худро доро мебошанд;
· Барои истифода дар варақҳои андозаи гуногун истифодаи онҳо қулай аст;
Матҳои яксатра ва бисёрсатра (андозаҳо, хабхои баровард, хатпуш,блок) метавонанд аннотативӣ бошанд:
Сохтани матни аннотативӣ:
1. Услуби матн (Text Style) мекушоем;
2. Услуби нави матнро месозем ё услуби мавҷударо тағйир медиҳем;
3. Банди Аннотативи (Annotative)  интихоб мекунем;
4. Услуби мазкурро дар кори минбаъда истифода мебарем.
Барои сохтани услуби хатҳои бароварди аннотативи Услуби хатҳои баровард ё фармони MLEADERSTYLE мекушоем;
Услуби нави хатҳои баровардро мекушоем;
Банди Аннотативи (Annotative) интихоб мекунем.
Форматсозӣ (ороиши нақша) ин таҳрир услубҳои матн, андоза, хатҳои баровард, мебошад.
Хатҳои баровард
Услуби матни хати баровардро низ матни аннотативӣ интихоб мекунем;
Матнро дар болои хат интихоб мекунем;
Миқёси аннотатсия
Миқёси аннотатсия (Annotation Scale) миқёсест, ки дар объектҳои аннотативӣ аён мегарданд. Он аз сатри ҳолат танзим мешавад. (мисол , 1:10),
Барои муайян кардани аннотативии объектҳо хосияти онро кушода мебинем агар нишондоди Анотативӣ (Annotative=yes) фаъол бошад, объект аннотативӣ аст.

Саволҳо
· 1.Фарқи байни матнҳои яксатра ва бисёрсатра дар чист?
· 2. Ҳуруфоти матнро чӣ гуна тағйир додан имконпазир аст?
· 3. Матнҳои статикӣ ва аннотатсионӣ чӣ фарқ доранд?
· 4. Бо кадом имконият бари ҳарфҳо ё  масофаи байни онҳоро метавон тағйир дод?
· 5. Хатҳои баровард чӣ гуна танзим мешаванд?
· 6. Фарқи байни Multileader ва Qleader дар чист?
· 7. Ба ороиши нақша (форматсозӣ) чӣ дохил мешавад?

